
Top News- Eric Wendt nis misionin
diplomatik, kush jané prioritetet e té
dérguarit té Trump

Eric Wendt nisi kété té shtuné misionin
e tij diplomatik né Shqipéri, duke
pasuar Yuri Kim, e cila u largua né
qgershor té vitit 2023. Ambasadori i ri
amerikan mbérriti gjaté paradites né
Pallatin e Brigadave ku i dorézoi
presidentit Bajram Begaj letrat
kredenciale, té cilat u pranuan nga
kreu | shtetit, gé i uroi suksese né kété
mandat. Sipas njoftimit té
Presidencws, Begaj po ashtu
rikonfirmoi vendosmériné e Shqipérisé
pér forcimin e partneritetit strategjik
me Shtetet e Bashkuara té Amerikés.
N&é kété kuadér, Presidenti u shpreh se
PROGRAME Shgipéria do té vijojé té angazhohet
plotésisht né thellimin e
marrédhénieve, duke u mbéshtetur né
pérparésité e politikés sé saj té
jashtme dhe né pérgjegjésité qé
burojné nga marrédhénia e ngushté.
"Shtetet e Bashkuara jané njé partneri
pazévendésueshém pér avancimin e
interesave kombétare", - theksoi
Presidenti Begaj. Pas ceremonisé
zyrtare té Letrave Kredenciale,
Presidenti Begaj zhvilloi njé takim
koké mé koké me Ambasadorin
Wendt. Diplomati vjen né Tirané me
njé profil kryesisht ushtarak dhe té
sigurisé. Ai ka shérbyer né ushtriné
amerikane, ndérsa ka drejtuar edhe
Komandén e Operacioneve Speciale té
NATO-s. Gjate prezantimit né Senat,
Wend béri té garté dhe prioritetet e tij,
ku renditi luftén kundér krimit té
organizuar dhe trafikut té drogés,
korrupsionit, sigurisé kibernetike dhe
bashképunimit né fushén e mbrojtjes.
Po ashtu ai konfirmoi dhe mbéshtetjen
e vazhdueshme ndaj SPAK. Eric Wendt
pason né kété detyré Yuri Kim, e cila e
mbylli punén e saj né vitin 2023 dhe
pér gjithé periudhén qé pasoi largimin
e ambasadores nga Tirana, né seliné
diplomatike amerikane shérbeu e
ngarkuara me pung, Nancy VanHorn.

